
GOUVÈNÈ HOCHUL ANONSE KÒMANSE PWOJÈ 38.1 MILYON DOLA POU 
AMELYORE EKSPERYANS PASAJE YO NAN AYEWOOPÒ ENTÈNASYONAL 

FREDERICK DOUGLASS GREATER ROCHESTER  
  
Gwo konstriksyon an ap fèt pou transfòme tout kanpis ayewopò a ki enkli nouvo 

zòn veteran yo ak zòn Eritaj Frederick Douglass la  
  

Pwojè a resevwa 18 milyon dola nan Konpetisyon pou Devlopman ak 
Revitalizasyon Ekonomik Ayewopò Rejyon Nò Eta Gouvènè a ki koute 230 milyon 

dola  
Reprezantasyon grafik yo disponib isit la  

  
  
Gouvènè Kathy Hochul te anonse jodi a ke gwo konstriksyon te kòmanse nan yon 
pwojè 38.1 milyon dola pou transfòme Ayewopò Entènasyonal Frederick Douglass 
Greater Rochester an yon sant vwayaj klas mondyal ak yon pòtay akeyan pou tout 
Rejyon Finger Lakes la. Pwojè modènizasyon an, ki te resevwa 18 milyon dola nan 
Konpetisyon pou Devlopman ak Revitalizasyon Ekonomik Ayewopò Rejyon Nò Eta 
Gouvènè a ki koute 230 milyon dola ak 16.8 milyon dola nan fon federal, pral amelyore 
eksperyans pasaje yo nan re-imajine zòn tèminal prensipal la pou kreye yon etablisman 
ki pi efikas, kowòdone ki ede mennen vwayajè kote yo bezwen pi vit epi ak mwens 
traka. Pwojè a mande tou pou yon modènizasyon konplè Zòn Veteran tèminal la ak 
kreyasyon yon Zòn Eritaj Frederick Douglass pou onore abolisyonis vizyonè ki te rele 
Rochester lakay li.  
  
"Ayewopò nò Eta New York yo se pòtay enpòtan ki akeyi vwayajè yo epi ede kondwi 
ekonomi lokal la, bay nouvo opòtinite pou kwasans biznis ak ogmantasyon touris", 
Gouvènè Hochul te deklare. "Amelyorasyon n ap fè nan Ayewopò Entènasyonal 
Frederick Douglass nan Greater Rochester pral kreye yon premye enpresyon fòmidab 
pou vizitè Finger Lakes yo epi fè yo retounen ankò e ankò, sa ki solidifye estati rejyon 
an kòm yon destinasyon klas mondyal epi ogmante konpetitivite li nan ekonomi global 
la."  
  
Ayewopò Entènasyonal Frederick Douglass Greater Rochester a se te youn nan nèf 
ayewopò nò eta yo ki te resevwa yon total 230 milyon dola nan dènye faz finansman 
Konpetisyon pou Devlopman ak Revitalizasyon Ekonomik Ayewopò Rejyon Nò 
Gouvènè Hochul te anonse an 2022. Prim lan vize ankouraje, revitalize ak akselere 

envestisman nan ayewopò sèvis pasaje komèsyal yo nan nò Eta a, ki ede kreye 
ayewopò pou 21èm syèk la.  
  
Konstwi an 1990, ayewopò a se yon sant rejyonal enpòtan ki sitiye nan vil Rochester 
epi li se senkyèm ayewopò ki pi okipe nan eta a. Tipikman, ayewopò a sèvi apeprè 2.5 
milyon pasaje chak ane atravè transpòtè tankou Allegiant, American, Delta, Jetblue, 
Southwest, Spirit ak United.  
  
Nouvo pwojè amelyorasyon an, ki gen yon pri total estime a 38.1 milyon, pral modènize 
zòn antre, zòn ikè ak zòn reklamasyon bagaj tèminal prensipal la pou rann yo pi atiran 
epi pi fasil pou navige. Zòn sa yo pral amelyore plis ak plis ekleraj natirèl, aparèy LED 
ak nouvo siyalizasyon ak opsyon oryantasyon dijital. Yo planifye tou yon ovan elaji nan 
antre devan an ak yon nouvo aplikasyon mobil ki favorab pou itilizatè ki entegre 
enfòmasyon sou pakin, konsesyon, aktivite vòl, ak lòt zòn nan ayewopò an yon platfòm. 
Anplis de sa, pwojè a pral amelyore sistèm HVAC, renove bilding machandiz ak tapi 
bagaj yo, amelyore asansè yo, ranplase kat pon reyakson yo epi enstale yon nouvo 
sistèm gidaj pou pakin.  
  
De gwo karakteristik pwojè a se restorasyon Zòn Veteran yo ak kreyasyon Zòn 
Komemorasyon Eritaj Frederick Douglass la. Zòn Veteran aktyèl la gen plis pase 20 
ane epi li bezwen yon rafrechisman pou bay veteran yo ak envite yo yon kote ki pi alèz 
pou yo detann epi jwi pandan y ap vwayaje nan ayewopò an. Mizajou ki planifye yo 
enkli yon nouvo vitrin pou objè, yon ekspozisyon entèraktif, nouvo chèz salon ak ekleraj 
ak konsepsyon plafon ki ajou. Transfòmasyon espas sa a gen ladann opinyon Ajans 
Sèvis Veteran Konte Monroe ak Sant Sensibilizasyon Veteran Rochester pou reflete 
bezwen ak volonte kominote veteran rejyonal yo.  
  
Ayewopò a ap travay tou ak kominote a pou onore Frederick Douglass nan transfòme 
tabliye obsèvasyon aktyèl la an yon eksperyans vizitè dènye modèl ki fèt pou prezante 
itilizatè yo eritaj li. Dokiman ak objè istorik, divès fòm atizay ak teknoloji pral konbine 
pou kreye eksperyans patisipatif ak edikatif enteresan pou tout vizitè yo. Non, imaj, 
ekriti ak enpak Douglass yo pral enkòpore tou nan tout kanpis la, alafwa ekstèn ak 
entèn, epi tout pasaje k ap vole nan ayewopò a pral rankontre yon siy akeyan k ap 
selebre ak pwomouvwa Frederick Douglass. Yo te chanje non ayewopò a an Douglass 
an 2021.  
  
Objektif pwojè revitalizasyon an se transfòme tout kanpis ayewopò a lè li vize pwojè 
achitekti, estetik ak modènizasyon ki pa t fè pati yon efò renovasyon anvan ki te finanse 
pa yon sibvansyon revitalizasyon 2016. Li espere kreye apeprè 325 djòb. Pwojè a 
sipoze fini jiska ete 2025 la.  
  
Komisè Depatman Transpò Eta New York la, Marie Therese Dominguez, te 
deklare, "Gouvènè Hochul konprann ke ayewopò yo enpòtan anpil pou sante ekonomik 
ak byennèt kominote nou yo nan nò eta a e gras ak lidèchip li n ap avanse a tout vitès 
pou modènize pòtay enpòtan sa yo atravè eta a. Amelyorasyon n ap fè nan Ayewopò 
Entènasyonal Frederick Douglass Greater Rochester a pral bay Finger Lakes yon sant 



vwayaj modèn - youn ki vrèman reflete istwa rich ak bèlte zòn nan e youn ki kreye yon 
eksperyans vwayaj ki pi agreyab pou tout moun."  
  
Depatman Transpò Eta New York (New York State Department of Transportation, 
NYSDOT) ap administre Konpetisyon pou Devlopman ak Revitalizasyon Ekonomik 
Ayewopò Rejyon Nò Eta a epi li te ouvri pou ayewopò sèvis pasaje komèsyal yo nan nò 
eta a ak ayewopò ki te bay sèvis espesyalize pou avyon komèsyal ak/oswa avyon 
antrepriz yo. Yo te ankouraje aplikan yo pou aplike pou finansman yon sèl pwojè oswa 
yon pwogram pwojè ki pral ede satisfè demann 21èm syèk la. Pwojè ayewopò elijib yo 
te soumèt pou revizyon yo te evalye sou baz kritè etabli, ki gen ladan men pa limite a 
inovasyon nan konsepsyon, ekipman pasaje yo ak eksperyans, efikasite operasyon, ak 
efikasite ekonomik pou rejyon ayewopò a.  
  
Senatè Eta a Jeremy Cooney te deklare, "Pou rezidan ak vizitè zòn Rochester yo, 
Ayewopò Entènasyonal Frederick Douglass Greater Rochester se yon pòtay nan 
kominote nou an. Envestisman sa yo asire ke pòtay sa a pral anseye sou pase vil nou 
an, kite yon enpresyon dirab epi bay yon eksperyans modèn, san pwoblèm pou vwayajè 
yo. Mwen vle remèsye Gouvènè Hochul ak Komisè Dominguez dèske yo bay Rochester 
priyorite epi fè livrezon an non kominote nou an."  
  
Manm Asanble, Harry Bronson, te deklare, "Frederick Douglass - Ayewopò 
Entènasyonal Greater Rochester konekte moun atravè lemond ak eritaj Rochester ak 
istwa enkwayab nou nan lidèchip dwa sivil. Mèsi, Gouvènè Hochul, paske w te envesti 
18 milyon dola nan fon Konpetisyon Devlopman Ekonomik ak Revitalizasyon Ayewopò 
Nò Eta a pou fè ayewopò nou an avanse alavni pandan n ap onore istwa nou ak diyite 
ak respè. Sa ki enpòtan, travay pou amelyorasyon sa yo, ki gen ladan tèminal veteran 
yo, pral fèt ak travay lokal ki soti nan Metye Batiman ak Konstriksyon Rochester."  
  

Majistra Rochester, Malik D. Evans, te deklare, "Mwen vle remèsye Gouvènè Kathy 
Hochul ak Komisè Depatman Transpò New York Marie Therese Dominguez paske yo te 
fè envestisman sa a nan Ayewopò Frederick Douglass-Greater Rochester pou kreye 
yon pòtay akeyann ak enfòmatif pou tout rejyon Finger Lakes la. Se yon gwo 
rekonesans pou konnen vizitè ki pase nan kominote nou an sou wout pou yo jwi bèl lak 
Finger Lakes yo pral wè pwòp fason moun Rochester ak Konte Monroe rete angaje 
anvè eritaj Frederick Douglass ak mesaj li sou libète ak jistis. Lè nou selebre pase nou 
an pandan n ap konstwi avni nou, envestisman tankou sa a avanse efò nou pou kreye 
yon Rochester ki an sekirite, ekitab ak pwospere nan enspire espwa epi bay opòtinite 
pou tout moun."  

  

###  
  
  

Lòt nouvèl disponib sou sit www.governor.ny.gov 
Eta New York | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 
 

ANILE ENSKRIPSYON OU 

https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=05%7C02%7CRicardo.Pelaez%40otda.ny.gov%7C31dac98fe2b141fdb56f08dc97857882%7Cf46cb8ea79004d108ceb80e8c1c81ee7%7C0%7C0%7C638551847546194789%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=77O9Y06VysrWl0vDfpLOlbFFbm9bq0Ti03Fb0XrHA%2F4%3D&reserved=0
mailto:press.office@exec.ny.gov
https://gcc02.safelinks.protection.outlook.com/?url=http%3A%2F%2Fny.gov%2Fsignup&data=05%7C02%7CRicardo.Pelaez%40otda.ny.gov%7C31dac98fe2b141fdb56f08dc97857882%7Cf46cb8ea79004d108ceb80e8c1c81ee7%7C0%7C0%7C638551847546200954%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=BgdQZcV2zjIn4p7r9NUxUWbvmo%2Fj8cDXb1vp8h%2BXUCw%3D&reserved=0
https://gcc02.safelinks.protection.outlook.com/?url=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRES825620F60864D42885258B4A005394C300000000000000000000000000000000&data=05%7C02%7CRicardo.Pelaez%40otda.ny.gov%7C31dac98fe2b141fdb56f08dc97857882%7Cf46cb8ea79004d108ceb80e8c1c81ee7%7C0%7C0%7C638551847546206618%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=8KzMPe%2BTnllEDhLi5CUArt%2Bykk0iLwYzlWfOOFrKyOg%3D&reserved=0

